
Txekoslovakia 
Orain oso modan dago «Europa» ai-

patzea. Beharrik! Hobe litzateke Euro-
paren kondaira ikertzea. Txekiarren eta 
eslovakiarren gorabeherak gogoraztea, 
bereziki, oso interesgarri gerta daiteke. 

Aspaldi egindako hitzaldi batean 
(Baionan gaizki ez banago, eta UEUren 
hozitze berean) txekiarren kasoa azpi-
marratu nuen: politika-alorra hormatuta 
ikusi zutenean. lan taktikoak ahantzi, 
eta eginkizun estrategikoetan barrena 
abiatu ziren. Orduantxe gotortu zen ho-
rretara txekieraren pizkundea, politika 
taktikoen gorabeherak gerorako utziz. 

Eta instituzio politikoen alorrean da-
goen geldialdia erreparatuta, txekiarren 
bidea hartu behar ote genukeen irudi-
tzen zait. Alegia: lan taktikoak blokea-
tuta egonik, lan estrategikoak ez ote 
genituzkeen gaur egun geure aberrigin-
tzaren ardatz bihurtu behar. 

Garbikiago mintzatuz: hizkuntz bo-
rroka eta autodeterminazio kontzien-
tzia. Txekiarrek joan den mendean egin 
zuten bezala. 

«Paktoa» dela-ta, alferrik da lotsaga-
rrikeria non dela bide, amairik gabeko 
negarraldi azkengabetan itotzea. 
«Paktoa» dela-ta, instituzioen bidezko 
lana («parte-hartze» famatua barne), lan 
antzua da. 

Nolazpait esateko, frankismoaren 
garaira itzuli behar dugu, eta aberri-
gintza, oro har bederen, instituzio ofi-
zialetatik at egin. Frankismoan egin ge-
nuen bezalatsu. 

«Paktoa» dela-ta, jokabide taktikotan 
itotzea, alfer lana da. Bide hori ebakita 
dago. Arzalluzek eta beronen morroin 
fidelek lortu duten lubixia hor egonik, 
beste bide bat hartu beharra dago. Txe
kiarrek joan den mendean egin zuten 
bezala. 

Eta apaizek elizetan errepikatu ohi 
zuten bezala: «Utz itzazue hilak hilda-
koak ehorzten». 

Euskal Herriak aurrera egingo du, 
bai. Baina «Pakto»koez bestaldera. 
Osoki bestaldera. 

